
AMADEE-24 գիտական ծրագրի շրջանակում առցանց դասընթաց 

 

Յուրաքանչյուր երկու տարին մեկ անգամ Ավստրիական տիեզերական ֆորումն 

իրականացնում է դեպի Մարս մոլորակ հետազոտական առաքելության սիմուլյացիա, ինչի 

համար ընտրվում է այս կամ այն երկիրը, որի տարածքում էլ տեղի է ունենում թռիչքի 

սիմուլյացիան: 

Այս տարի Ավստրիական տիեզերական ֆորումի կողմից Հայաստանը ընտրվել է 

որպես երկիր, որի տարածքում 2024 թվականին կիրագործվի դեպի Մարս  անալոգային 

հետազոտական առաքելության ծրագիրը (AMADEE-24): Շնորհիվ անալոգային 

հետազոտական առաքելությունների՝ համաշխարհային տիեզերագիտական հանրույթը 

ստանում է տեղեկատվություն, որը հետագայում կօգտագործվի դեպի Մարս իրական թռիչքի 

պլանավորման, նախագծման և իրագործման ժամանակ: 

2023 թվականի մարտի մեկին պաշտոնապես հայտարարվել է այն մասին, որ 

Հայաստանը հաղթող է ճանաչվել առաքելության ընդունելության համար երկրների միջև 

անցկացված մրցույթում: Մեկ ամսվա ընթացքում վեց անալոգային տիեզերագնացներ պետք է 

գտնվեն հատուկ նախագծված սիմուլյացիոն տիեզերական կայանում: AMADEE-24 ծրագիրը 

լայնամասշտաբ ծրագիր է և ենթադրում է դեպի Մարս թռիչքի սիմուլյացիայի իրագործում, 

որի շրջանակներում պետք է ներգրավվեն գիտահետազոտական հաստատությունները, 

բուհերը, երիտասարդ մասնագետներ, արդյունաբերական գործընկերներ, 

երիտասարդության լայն շրջանակներ: 

Ներկայիս դրությամբ AMADEE-24 ծրագրի կազմակերպական կոմիտեն իրականացնում է. 

• Ծրագրում մասնակցություն ունենալու նպատակով հայտերի ընդունում կրթական 

հաստատություններից, գիտահետազոտական կազմակերպություններից, անհատ 

գիտնականներից: Հետազոտությունների համար առաջնահերթ ուղղություններ են 

համարվում աստղակենսաբանությունը, երկրաֆիզիկան, երկրաբանությունը, life 

science-ի գիտությունները: 

• Հրավիրում ենք Ձեր հաստատությանը մասնակից դառնալու AMADEE-24 գիտական 

ծրագրին: Հայտերն ընդունվում են երիտասարդ գիտնականներից և ուսանողներից 

բազային առցանց դասընթացներին մասնակցելու նպատակով, որոնք կիրականացվեն 

2023 թվականի հունիսին և որոնց նպատակն է անալոգային հետազոտական 

առաքելությանն աջակցելու համար  ցամաքային թիմի վերապատրաստումը: Առցանց 

դասընթացներում կներկայացվի մանրամասն տեղեկատվություն մարսյան 

անալոգային հետազոտությունների վերաբերյալ՝ առաքելության աջակցության 

կենտրոնի խնդիրների և գործառույթների շեշտադրմամբ, ինչպես նաև Մարսի 

ուղղությամբ դաշտային գործողությունների և հետազոտությունների  ընդհանուր 



նկարագրմամբ: Դասընթացի շրջանավարտները հեշտությամբ կկարողանան լուծել 

մարսյան առաքելությունների անալոգային սիմուլյացիաներին վերաբերող տարբեր 

խնդիրներ և մաս կդառնան մեծ մոտիվացված ընտանիքի: Դասընթացների հաջողակ 

մասնակիցները կստանան հավաստագիր, ինչը հնարավորություն կտա մասնակցել 

անալոգային առաքելության վերապատրաստման հետագա միջոցառումներին:  

Դասընթացներին մասնակցության համար հարկավոր է ազատ ոճով 

անգլերենով գրված դիմում-հայտ ուղարկել mail.training.mars@ncie.am  էլ.փոստին, որը 

կպարունակի հետևյալ տեղեկատվությունը՝ հայտատուի անուն, ազգանուն, 

հայրանուն, բուհի և ֆակուլտետի անվանում, կոնտակտային տվյալներ: Հունիս ամսին 

տեղի ունենալիք դասընթացին դիմելու վերջնաժամկետն է ապրիլի 30-ը: 

Ծրագրի վերաբերյալ հարցեր առաջանալու դեպքում խնդրում ենք դիմել Դարբինյան 

Արմանին՝ հետևյալ հեռախոսահամարով. +37444776776: 

           Հարցերի դեպքում ՇՊՀ-ի ներկայացուցիչները կարող են դիմել, իսկ 

մասնակցության դեպքում տեղեկացնել Գիտական քաղաքականության, որակի 

ապահովման և կառավարման կենտրոն՝ (http://shsu.am/contact-quality/) և ՇՊՀ-ի 

ՈՒԳԸ՝ (sss@shsu.am): 

 

mailto:mail.training.mars@ncie.am
http://shsu.am/contact-quality/
mailto:sss@shsu.am

